
সেহি বেলা কোপে সহদেৱ বীৰবৰ।

পঞ্চপাত ক্ষুৰ-তীক্ষ্ণ বাণ ভয়ঙ্কৰ॥

ধনুখান হাততে কাটিলা একশৰে।

দুইশৰে দুইতূণ কাটিলা সত্বৰে॥ ২৪২

একগোট শৰে আৰো বাহুক কাটিলা।

আৰো শৰ বুকে পৰি ভোটা হুই গৈলা॥

দুই বাহু সমে আদ্য শিৰ গোট আছে।

যুধিষ্ঠিৰে যি কৰিলা শুনা তাত পাছে॥ ২৪৩

যুদ্ধক পঠায় যুধিষ্ঠিৰ মহাশান্ত।

যাজ্ঞবল্ক্য ঋষিৰ আশ্ৰমে আছিলন্ত॥

তথাতে আছন্ত কতোমান মহাঋষি।

ঈশ্বৰৰ গুণ গাই থাকন্ত হৰিষি॥ ২৪৪

মহাৰঙ্গে তথাত আছন্ত মহীৰায়।

চাৰি ভাইক স্মৰন্তে দণ্ডে যুগ যায়॥

দ্ৰুপদ-নন্দিনী সমে গুণিয়া থাকিলা।

দশ দিন বহি গৈল তথাপি নাসিলা॥ ২৪৫

দ্বিতীয় প্ৰহৰ যায় শেষ ৰাত্ৰি ভৈল।

সেহি সময়ত ৰাজা স্বপ্নক দেখিল॥

চাৰিৰো হৃদয়ে দেখে চাৰিটা মাহুত।

নকৰিলে যুদ্ধ তেভো কৰাও বহুত॥ ২৪৬

কথা শুধিলেও চাৰি ভাই নমাতয়।

উলটিয়া চাৰিজনে শিলক ডাঙ্গয়॥

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

